1 TIMOTEO 1:1 i 1 TIMOTEO 1:5

Idi araapagadada oojai
ismaacada ooji Paavora
Timoteo

1 Aana Paavora arootosada Suusi Cristo.
Diuusi  caagacara  garvuviaadami  aamadu

Suusi Cristo gartaaanadamiga gifitajai cascada.

Caa maata aatama isSuusi Cristocada viaaca
raga1 naana maasi istumaasi CACAAgaducaml

istumaasi nanara aatama isDiuusi garmaquia
agai. 2Gaoojidi aana aapi Timoteo. Aapi gifimara
gaducami vaavoitudaitai aapi Suusi Cristo. Aana
ipalidi sai Diuusi garooga aamadu Suusi Cristo
gartaaanadamiga caagacara ganaijadagi, dai
soiganaliadagi aapicada, dai ibastudacan tadacagi
gaibadaga.

3 Aidasi ii aana Efeesoaifidara Masedonio
davaariamu aana gaaagidi pasai movaasi viaana.

Dai sivi ipalidi aana isquiaa movaasi daaca aapi
dai aagiadagi namamaatatuldiadami yaatavogami
4sai camaitamamaatatuldifia cuentogada ajudidiu
ismaacada gamamaatatuldi agai Diuusi fiiooquida
duucai. Gamamaatatuldi agai mui naana
maasi istumaasi istumaasi ivuaadana aaqui
aadufidacardu. Vaasi gomaasi maitarsoifii
ismaatacagi oodami isducatai Diuusi caagacara
vuvaidi oodami baiyoma mosganvupui fiioocaifia
Agail.

> Gomaasi gaaagidi aana ipaliditai isagai
aipacoga ganoigaadagi gajiaadara viaacai



1 TIMOTEO 1:6 ii 1 TIMOTEO 1:12

vaaSl soimaascami, ivuaadatai mosacaasi
istumaasi arcaagaducami poduucai isduucai
canga maata isgaaagai isivuaadagi, daida
saalicada caaga vaavoitudaitai Diuusi. 6 Damos
AAMOCO cagajiaadara viaa istumaasi ganaagidi
aana dai baiyoma mosaatagaifia istumaasi
maitarsoifli. 7 Agai ipalidi isnoodami poaliadagi
isagai caaga gamamaatatuldi Moseesacaru
mamaatatuldaragada. Agai guvucadagai viaacami
duucai fioocai maimaatacatai tomali agai aagi
istaiya alidi istumaasi gamamaatatuldi agai.

8 Cana maata aatama isMoseesacaru
saalicamigada alia caagadu damos gaaagai
ismaata caacagi istaiya alidi. 9 Caa maata
aatama sai gomaa sSaalicami maitaracasga
ivuaadami  vaatara baiyoma aramaicaaga

ivuaadami vaatara ismaacada vuidara vaata
dudunucami, dai maiaagidi dudunucami tomali

maiaagidi Diuusi, daida arsoimaasi ivuaadami,

dai maisiaa duutudai Diuusi tomali Diuusi
mamaatatuldaragada, dai coodai gadaada sSiapa

aa oodami, 10 daida argoogosi ganducami,
dai gaaasidi oodami, daida aryaatavogami,

dai vaascatal ismaacada vuidara vaata Diuusi
fiooquida. 11 Diuusi fiicoquida garaagidi caagacara

vuvaidaragai ismaacada Diuusi gifitajai sai
aagidana aana oodami. Diuusi agai dai saalicada
viaa guvucadagai dai saalicada caa tuiga.

12 Baigifialidi aana Suusi Cristo
gartaaanadamigacada. Agai caagacara gifinaidi
daida gifimaacai guvucadagal ansai gaaagidifia
hiooquida. Agai agai dai acovai gifivuusaitu ansaida

arootosadacana 13 tomasi aaquioma caadaifia
aana, dai galfiaasi fioocaifia aana agai vui, dai
soimaasi taatamituldifia aana agai ismaacada
aagidifia fiooquida. Damos Diuusi soigaali
aanacada. Aana maiquiaa vaavoitudaifia, cascada
maimaatacana aana istuma vueeyi. 14 Saalicada
cangacara giffiaidi Diuusi dai gifisoi ansai caaga
vaavoitudaifia aana dai caaga oigadaifia Diuusi
dai gifiaadufii vaavoitudadami vaavoitudacai
aana Suusi Cristo.

15 Saalicada arvaavoi istumaasi ganaagidi aana
dai vaascatai aliasi gaaagal isvaavoitudadagi.

Suusi Cristo divia tami oidi daama _ dai
caagacara vuvaida agai soimaasi ivuaadami.

Dai aana vaamioma _soimaasi _ivuaadana
sivaascatai. 16 Damos Diuusi soigaali aanacada

sai poduucai gamaatana sai Suusi Cristo alia
caa tuiga dai maitifioojogi tomasi aana aliasi
soimaasi ivuaadana agai vui. Dai poduucai
gamaata aapa sai Diuusi istutuidi iscaagacara
vuvaidagi tomasioora sioora vaavoitudagi Suusi
Cristo dai agai istutuidi isiimiagi tavaagiamu.
17 Cascada aliasi gaaagai issiaa duutuadagi dai
canga Tioocadagi Diuusi vaatara tomastuigaco.
Agai tomastuigaco taaanai vaasiaacatai dai
tomastuigaco oidaga dai tomali amaadutai
mainaidi. Tiipu tomali amaadutal sioora apan
tuigacagi agai. Dai agai vaamioma caaga tatagitoi
sitomasioorai.

18 Timoteo, aapi gifimara gaducami dai
aapi Diuusi sandaarugada gaducami.  Aliasi
graagal ismaiduaadicuitai ivuaada aapi Diuusi
aa duifidada. Aliasi gnaaagai isapiacaaga



1 TIMOTEO 1:19 iv 1 TIMOTEO 2:5

vaavoitudadagi aapi Diuusi fiooquida dai
aliasi gaaagai iscaaga ivuaada aapi istumaasi
caagadu aliada aapi poduucai isduucai aagai
Diuusi iiifiiooquituldiadamigada aaquioma pasaida
ivuaadana aapi. 19 Aamoco maitivuaadana
istumaasi maata iscaagadu cascada camaicaaga
vaavoitudai. 20 Poduucai apadui Imeneocada
dai Alejandrocada. Dai aana potatadai saida
aDiaavora soimaasi taatatuldana sai poduucai
camaigalfiaasi fiioocaifia Diuusi vui.

2

1 Gnaagida ifialidi aana isducatai gaaagai
masivuaadagi masiaascada ganampaidiadagi
dai siaa duutuadagi Diuusi.  Aliasi gaaagai
isdaanadagi aapima Diuusi issoicadagi agai
oodami vaasiaacataicada, dai sai baiganalidifia
aapima Diuusi vui nuucadatai agai oodami.
2 Aliasi graagai isdaanadagi Diuusi sai soicaifia
gartataaanadamiga dai vaasi tataaanadami vaasi

oidi daama oidacami vai maioidacana cocoodi
dai vai tilpucana sioora garsoobicadagi siaascada

garampaidiada aatama dai siaa duutuadagi
Diuusi dai poduucai istutuidi aatama isvaamioma
caaga oidacagi dai aipacoga garsoicadagi.
3 Aliasi arcaagai ispovuaada aatama dai Diuusi
cangacara garvuviadamiga alia  baigaalidifia
gomaasicada. 4 Dai agai ipalidi sai vaascatai
caagacara  vuvacana dal caaga maatacana

istumaasi _arvaavoi. 5 Mosalin amo Diuusi
oidaga. Dai mosaliamaduga ismaacada soical

oodami sai camaivuidara vaatacana Diuusi.

Agai arSuusi Cristo ismaacada oodami duucai
vusai. 6 Suusi Cristo aagi gadagito masmuaagi
sai poduucai Diuusi oigaldana vaasi oodami
soimaascamigada. Vaasi gomaasi gamai aidasi
Diuusi ipali. 7 Cascada Diuusi acovai gifivusaitu

ansaida arootosadacana Suusi Cristo ansai
mamaatatuldana aana ismaacada maitarjudidiu

Diuusi fiiooquida ismaacada vaavoitudai aatama.
Vaasi istumaasi gaaagidi aana saalicada arvaavoi.
Aana maiyaatavoga.

8 Tomasiaaco siaaco  ganampaidiadagi
avaavoitudadami  ipalidi aana  isacacaali
daanadagi Diuusi sai agai caagacara naidifia. Dai
sioora daanadagi Diuusi maitaaagai isbaacoicagi,
tomali maitaaagai issoimaasi tatagitodagi
ganaadufii vui, baiyoma gaaagai isgajiaadara
viaa gosoimaascami dai gamamadadagi tai
vapafiigitai ganoonovi. 9 Daida aooqui maitaaagai
isvupuiiruacagi dai tomali maitaaagai iscaaga
bai ganvuaadagi oro nanacagicada dai oro
babaivucaicada, dai yuucusi namaacada tomali
maitaaagai isnaana duucai gangagasiuvadagi
mosai ipaliditai siaa oodami caaga gantagito
naijadagi. 10 Baiyoma gaaagai isivuaadagi
naana maasi istumaasi  cacaagaducami.
Gomaasi aliasi gaaagai isivuaadagi vaasi
aooqui ismaacada siaa duutuadagi Diuusi.
11 Aooqui gnaaagai isdodoli daraajatai caacagi
siaascada gamamaatatuldiadagi acacaali Diuusi
fiooquida dai aagiditai caacagi. 12 Dai maitiipu
oigaragaiisooqui gamamaatatuldiadagi siaascada
ganampaidiadagi avaavoitudadami. Dai aooqui
maitaaagaiistaaanadagi acacaali baiyoma gaaagai

isdodoli daraajagi. 13 Diuusi apaga idui caali
dai gooquiara ooqui cascada. 14 ADiaavora
maivuiirumagi Adan, baiyoma vuiirumagi agai
Eva cascada soimaasi idui agai. 15 Daida aooqui
agal dai maamatai. Diuusi ipali cascada. Dai
VaASCArA Ooqui istutuidi iscaagacara vuvaquiagi
vaavoitudaitai Diuusi, dai oigadaitai aa oodami,
dai caagacara oidacatai, dai maivupuiiruacatai.

1 Istumaasi graagidamu aana
ATVaavoi. Isamaadutai ipaliadagi

isarbaitacaaacamigadacagi vaavoitudadami agai
gia iduufiia alidi amo istumaasi caagaducami.
2 Avaavoitudadami  baitacaaacamigada  aliasi
graagai iscaagacara oidacagi vali poduucai
tomali amaadutai maigapiara vuupadagi.
Dai gaaagali isamaaduacagi oofiigada, dai
maitaaagai isvuiiruacagi, dai maitaaagai
ismosaraimardamicagi, dai  gaaagai is-
baigaaliaracada miaadagiadagi gadaividacami,
dai gaaagai iscaaga gamamaatatuldiadagi Diuusi
fliooquida, 3 dai maitaaagai isnavamutaracagi,
dai maitaaagai isoomaliacagi, dai maitaaagai
isgamaitacadagi  tumifisi ~ vupuiirumadaitai
oodami. Baiyoma aliasi gaaagai iscaa tuigacagi,
dai maitaaagai iscocodataracagi, dai maitaaagai
ismuuquimudada tuigacagi tumifisiara. 4 Aliasi
graagal  iscaaga  gataaanadagi  gaquiiara,
dai gaaagai iscaaga mamaatatuldiada agai
gamaamara vai siaa duutuada agai dai aagiadagi.
> Sioora maitistutiadagi isgataaanadagi gaquiiyara

poduucai aapa maitistutiadamu agai istaaanadagi
vaavoitudadami. 6 Sioora utudama vaavoitudagi
maitaaagai isarbaitacaaacamigadacagi
vaavoitudadami agai gaducada gaaliadan
tada taaanadamicatai, vai Diuusi soimaasi
taatatuldiagi poduucai isduucai soimaasi
taatatuli agai aADiaavora gaducada gaaliditai agai.
7 Dai aliasi gaaagai isamaivaavoitudadami siaa
duutuadagi aapa vai maiviaacagi oodami istucada
gapiar vuupadagi dai maitaaagai isgadagitu agai
isaDiaavora soimaasi iduifituldagi.

8 Daida asonarguucacamigada
ataaanadamigada avaavoitudadami aliasi gaaagai
isvaasi oodami siaa duutuadagi, dai maitaaagai
isaagadagi agai amo istumaasi dal ama maasi
ivuaadagi, dali maitaaagai isnavacoitaracagi
agai, dal maitaaagai isgamaitacadagi agai
tumifisi vupuiirumadaitai oodami. 9 Dai aliasi
graagai isapiavaavoitudadagi Suusi Cristo
mamaatatuldiaragada gomaasi Aaquioma
maitamaatacatadai dai sivi gia caasi gamaata.
Dai gaaagai iscaaga maatacagi gatagitoidagara
ismaisoimaasi ivueeyi. 10 Dai maitaaagai
masmamaacadagi amo caali amo saalicami
asta maatacali isagai caagacara oidacana
poduucai isduucai gaaagidi aana isoidacagi.
11 Dai aooqui aapa ismaacada gasoicadagi
aliasi gaaagai isvaascatai siaa duutuadagi, dai
maitaaagai isfiifliooquidaracagi, dali maitaaagai
isvupuiiruacagi, dai gaaagai isvaascara caaga
ivuaadagi gaaa duifidaga. 12 Amo sonarcaaacami
graagal isamaaduacagi oofiigada, dai gaaagai

iscanga taaanadagi gaquiiyara dai gaaagai
iscanga mamaatatuldiada agai gamaamara vai
siaa duutuada agai. 13 Vaasi sonarguucacami
ismaacada caaga ivueeyi ganaa duifidaga
vaamioma siaa duutudaifia oodami dai poduucai
vaamioma caaga gaaagidifia agai isducatai
vaavoitudai.

14 Aana ipalidi isotoma maaca ganaidagi.
Damos gaoojidi aana idi oojai, 15 siadufiiada
maiotoma imia aana, camaataca aapi isducatai
gnaagai  pasoidacagi maradacatai  Diuusi
ismaacada tomastuigaco oidaga. Aapi aamadu
aa vaavoitudadami agai dai caaga Hioocai
Diuusi fiooquida vaatara. 16 Idi fiooqui
ismaacada gamamaatatuldi aatama aaquioma
maitamaatacatadai dai gofiiooqui alia caagadu dai
pocaiti:

Diuusi divia tami oidigi daama oodami duucai;

Dai aidasi apan duaaca Diuusi Ibaada, guvu-
cadadacada poduucai caaga gamail isagai
arDiuusi.

Dai Diuusi tataaafiicaruda naidi caduaacacai agai.

Dai mui naana maasi oodami saagida gaaagai isd-
ucatai apadui Suusi Cristocada.

Dai vaasi oidigi daama oidaga oodami ismaacada
cavaavoitudai.

Dai apamu ii agai tavaagiamu.

Ascaiti gofiiooqui.

4

1 Damos Diuusi Ibaada caaga aagai sai
cayoga ugitacai oidigi sai aamoco gajiaadara
viaa agal ganvaavoidaraga, dai baiyoma
anglada agai mamaatatuldiadami yaatavogami
ismaacada gamamaatatuldi istumaasi aDiaavora
tataaafiicaruda ipalidi. 2 Aagiada agai agai
amamaatatuldiadami yaatavogami ismaacada
aagai amo istumaasi dai ama maasi ivueeyi.

Tomasi  amamaatatuldiadami  caa  maata
issoimaasi ivueeyi vaascara maiama duucai

gantatagitua agai. 3 Agai daidi oodami
iscuucuntadagi. Dai daidi aapa iscuaadagi aamo
cuaadagai tomasi Diuusi idui cuaadagai sai
baigaaliaracada cuaadana ismaacada vaavoitudai
Diuusi fiiooquida. 4 Vaasi istumaasi idui Diuusi
alin cangadu dai maitaaagai tasgajiaadara
vipiaadagitomali amo istumaasi baiyoma gaaagai
isbaigaraliaracada cuaadagi. > Diuusi caagacara
naidi oodami ismaacada povuaadagi. Diuusi
pocaiti gafiiooquiara saida idui cuaadagai sai
oodami cuaadana cascada. Daida aoodami
baigaalidi Diuusi cascada.

6 Isaapi Timoteo mamaatatuldiadagi gomaasi
garaadufii vaavoitudadami aida gia caaga ivueeyi
aapi Suusi Cristo aa duifidada, dai Diuusi gasoical
isvaamioma caagacara oidaca aapi duudatai
tatagitoitai gomamaatatuldaragai caagaducada
ismaacada cavaavoitu aapi. 7 Damos maitaaagai
isaagiditai caacagi aapi gocuentogada ajudidiu.
Goovai mosaroodami cuentogada maisiu Diuusi
mamaatatuldaragada  cascada  maitarsoifii.
Tatagitodafii duudatai Diuusi dai poduucai

vaamioma casga vaavoitudada. 8 Aaduifidagai gia
Arsoifii gatuucuga vaatara poduucai vaamioma
babajai oodami guvucadagai. Dai tatagitoda
duudatai Diuusi, dai apiacaaga vaavoitudai
Diuusi dai oigaadai Diuusi dai poduucai gia
arsoifii gaibadaga vaatara tami oidigi daama
dai sioora povuaadagi imi agai tavaagiamu.
9 Gomaasi saalicada arvaavoi dai vaascatai aliasi
gaaagaiisvaavoitudadagi. 19Daitomasisoiduucai
garnaidi oodami vaascara ivueeyi aatama Diuusi
aa duifidada vaavoitudaitai Diuusi. Agai agai dai
tomastuigaco oidaga. Dai agai agai dai caaga
istutuidi iscaagacara vuvaidagi vaasi oodami. Dai
sioora vaavoitudagi Diuusi agai gia caagacara
vuvaquia agai.

11 Vaasi gomaasi mamaatatuldafii aapi
avaavoitudadami dai taaanadafii aapi agai
saida ivuaadana vaasi istumaasi aana gaaagidi.
12 Maitigadagito issoiduucai ganaijadagi aa
gaalicatali aapi quiaa. Baiyoma aliasi gaaagai
iscaaga fioocadagi dai caaga oidacagi, dai caaga
vaavoitudadagi Diuusi, dai gaaagai passiaa
duutuadagi vaasi ooqui sipoduucai caaga
maatamu avaavoitudadami isducatai gaaagai
isoidacagi. 13 Siaascada ganampaidiadagi
avaavoitudadami dai siaa duutuadagi Diuusi
aagiadani aapi Timoteo iscaiti aoojai Diuusi
Niooquidara dai mamaatatuldiadafi gomaasi asta
siaascada maa diviagi aana. 14 Gatatagitodafi
aapi Timoteo aidasi acacaali tataaanadamigada
avaavoitudadami gamoo dan darai gannoonovi
dai gaaagidi istumaasi Diuusi ipalidi isivuaadagi
aapi. Dai Diuusi gamaa gosaalicami pasaida

artaaanadamigadacana avaavoitudadami dai
pasaida Armamaatatuldiadamigadacana. Dai sivi
maitaaagai pasgajiaadara viaagi gasaalicamiga.

15 Baiyoma caaga ivuaada aapi vaasi istumaasi
gaaagidi aana isivuaadagi vai poduucai naijadagi
avaavoitudadami siaa caaga ivueeyi aapi Diuusi
aa duifidada. 16 Aagi ganuucadaca dai podu-
ucai caagacara oidacamu aapi. Dai apiacaaga
gamamaatatuldiada Diuusi fiiooquida. Ispoduucai
ivuaadagi aapi aida gia caagacara vuusaimu aapi
dai agai ismaacada gaaagiditai caa, agai caagacara
vuvaaquimu AApA.

S

1 Maitibaagada aapi amo caliodami baiyoma
caaga Thiooqui aagiada dai caagacara naijada
ducamiisagaiargaoogacagi. Dai caagacaranaijada
aapi gagaali ducami siagal argasisiaagicagi.
2 Dai caagacara inaijada aapi oocodami
poduucai isduucai naidi aapi gadaada. Dai
cangacara inaijada aapi aaal tataji ducami siagai
argasusuculicagi.

3 Soicadafii aapi avipiuudu ismaacada maiviaa
sioora soicadagi. 4 Damos isamo viuudu viaacagi
gamaamara siaapa gaujuuli aida gia agai aliasi
gnraagai issoicadagi aviuudu. Agai nuucagi tai
gan agal cascada. Poduucai alia casgadu dai
Diuusi ipalidi ispovuaadagi cascada. 5 Avipiuudu
ismaacada maitiipu sioora soicadagi daanaifia
Diuusi tasara dai tucara sai soicaifla. Agai gia
avaavoitudadami aliasi gaaagai issoicadagi.
6 Damos isamo viuudu gogoosi gaducamicagi

maitaaagai issoicadagi agai. Agai gia maiimimu
Diuusi aamadu. 7 Aagidafii gomaasi vaasi
avaavoitudadami vai caaga maatacagi agai
istumaasi gaaagai isivuaadagi dai poduucai
ivuaadagi. 8 Isamaadutai vaavoitudadami
maigaagiadagi gaaadufii agai camaitivueeyi
istumaasi Diuusi ipalidi dai poduucai agai
vaamioma soimaasl ivueeyi siaa ismaacada
maiquiaa vaavoitudai.

9 Avipiuudu masmaacada acovai vuvaidagi sai
soicaifla vaavoitudadami gaaagai isviaacagi
vaamioma isvaic coobai uumigi, daida
isamaaducatadai agai cunada. 10 Daida oodami
graagai ismaatacagli aapa isagai caagacara
oidacana. Dai gaaagai ismaata gaaliadagi aali,
dai iscaaga miaadagiadagi gandaividacami, dai
graagail ismaigagarducada ganaliada agai soicaitai
vaavoitudadami, dai gaaagai isgamaatacagi isbai
soicaifia agal cococoidada dai isbai givuaadana
Agali ama maasi istumaasi cacaagaducami
gasoicaitai.

1112 Dai avipiuudu ootalioma iimadami
maitaaagai masmaacadagi gomaasi aa duifidagai.
Agai cucuuntan tada apamu dai dagituagi
ganaa duifidaga, dai poduucai camaicaaga
iduufiian tada agai aaa duifidagai ismaacada
aagai isivuaadagi Suusi Cristo vaatara. 13 Aipaco
quiiquiara ajioopadan tada agai dai papartuagi
dai fifiiooquidaracagi, = dal ganvapaasadan
tada agai siaaco maitarvaatara. 14 Cascada
ipalidi aana isavipiuudu ootalioma iimadami
cucuuntadagi apamu dai maamaracagi dai
nuucadacagi ganquii, vai poduucai ismaacada

vuidara vaata Suusi Cristo mamaatatuldiaragada
maitariliooquiadagi  aatama  vaavoitudadami.
15 Aamoco vipiuudu ootalioma iimadami
cagajiaadara viaa ganvaavoidaraga daida ivueeyi
istumaasi aDiaavora ipalidi.

16 Isamo caali siapan amo ooqui adufida
arviuuducagi aida gia agai aliasi gaaagai
issoicadagi dai poduucai agaa vaavoitudadami
maiviaacagi issoicadagli ismaacada aadunu
dai poduucai vaamioma caaga istutuidi agai
issoicadagi aa vipiuudu ismaacada saalicada tagitu
SOifii.

17 Aliasi gaaagai isvaascatai siaa duutuadagi
acacanliodami  tataaanadamigada  vaavoitu-
dadami dai gaaagai mascaaga aa namaquidagi,
vaamioma caaga ismaacada artataaanadami
daida armamaatatuldiadami aapa. 18 Gaaagai
ispovuaadagi pocaititai Diuusi fiooquidara:
“Maitavar daacamidacartudada avopoisi siuu
duucu caitapagada agai taligi vai cuaajida
agai”. Dai pocaiti aapa Diuusi fhiooquidara:
“Vaascatai sioora gaaata vuaadagi gaaagai masaa
namaquiadagi”. Gomaasicada iSmaacada pocaiti
Diuusi fiooquidara caaga gamaata isaliasi gaaagai
isaa namaquiadagi sioora gamamaatatuldiadagi
Diuusi fiiooquida.

19 Isamaadutai gapiar vuupadagi amo
caliodamitaaanadami maitiaagiada asta siaascada
oidacagi gooca siapa vaica naijadami. 20 Damos
isarvaavoicagi issoimaasi idui agal aida gia
graagai masbagaidagi agai vaasi vaavoitudadami
vuitapi vai poduucai duduaadimugi aa dai
maisoimaasi ivuaadagi. 21 Vaascara aliasi gaaagai

paspoduucai ivuaadagi vaascataicada ismaacada
soimaasi ivuaadagi, tomasi argaamiigugacagi
siargaadufiicagi ~ siargasiaagicagi tomasiooraca
agai, Diuusi garooga aamadu Suusi Cristo
gartaaanadamiga aamadu Diuusi tataaafiicaruda
ganaidi  cascada. 22 Ppsiaascada daasa
aliadagi amo vaavoitudadami taaanadamigada

maitimostodian duucai daasa tomasioora tadu
dai aapi namo soimaasi ivuaadami dai aoodami

potaian tada sai aapi baialidi issoimaasi ivuaada
agai baiyoma gaaagai pascasga maatiagi aapaga
istuiga agai.

23 Aapi Timoteo alia duudatai coocorai gavooca
cascada maitaaagai pasgoaa suudagi yaadagi baiy-
oma gaaagai pasyaadagi laachi uuvasi varagada
duaadigami vaatara.

24 Dai aamoco otoma gamaata isarsoimaasi

ivuaadami dai aa maitamaata tomasi arsoimaasi
ivuaadami avanacai asta siaascada Diuusi naidagi

ismaacada arcasga ivuaadami dai ismaacada

arsoimaasi ivuaadami. 25 Dai aamo oodami
ivuaadana istumaasi cacaagaducami soicaitai

aa val otoma gamamaatal. Damos ismaiotoma
gamatiagi vaascara amo imidagai gamaatamu.

6

1 Dai pipioofii vaavoitudadami aliasi
graagali iscaaga siaa duutuadaga gaaamu
vai poduucai ismaacada  vuidara = vaata
Diuusi maifiiooquiadagi Diuusi tomali Diuusi
mamaatatuldaragada. 2 Isamo pioofii aamadu
aamuda vaavoitudadamicagi vaascara apioofii
aliasi gaaagai issiaa duutuadagi ganaamu tomasi

argansiaagama ducami agal vaavoitudaitai.
Apioofii gaaagai isvaamioma caaga soicada agai
oigadaitai vaavoitudadamicatai agai. Gomaasi
graagal pasgamamaatatuldiadagi.

3 Oidaga mamaatatuldiadami yaatavogami

ismaacada = vuidara  vaata _Suusi  Cristo
mamaatatuldiaragada ismaacada vaavoitudai

aatama dai Suusi Cristo mamaatatuldiaragada
gia arvaavoi. 4 Amamaatatuldiadami yaatavogami
alin gagarducada ganalidifia dai maicaa maata
istumaasi gamamaatatuldi. Dai agai oojoidi
isaipacoga ganvupui fioocadagi. Gomaasiaifidara
vusacai muuquimudagai, dai baamudagai
dai fiiooquidaragai dai maivaavoitudaifia agai
istumaasi caacagi, > dai gansasaayutaifia
aAgai aipacoga mosacaasi soimaasi aagaitai
agai  maicacaagadu  tatagitoidada  cascada,
dai maimaata agai istumaasi arvaavoi. Agai
poalidifia saida arcaagai isgamaitacadagi agai
tumifisi gamamaatatulditai ganvaavoidaraga.
Maitiuurapacada aapi agai. 6 Vaavuava issioora
tatagitoda duudatai Diuusi, dali apiacaaga
vaavoitudai Diuusi, dai oigaada Diuusi poduucai
gia ivueeyi istumaasi Diuusi ipalidi, dai gomaasi
Arsoifii gaibadaga vaatara. Dai sioora povuaadagi
agai gia saalicada baigaalidi. 7 Aidasi dada
aatama tami oidigi daama maiviaacatadai aatama
tomali amo istumaasi. Dai siaascada coiya
aatama maivuuquia ragai tomali amo istumaasi.
8 Cascada gaaagai tasbai garaliadagi viaacatai
cuaadagai dai yuucusi. 9 Aamo oodami ipaliditai
isriricutuagi soimaasi ivuaadana dai poduucai

vaamioma vuudana tumiiisi. Damos agai
vupuliirturaifia ivuaadatai istumaasi maitarsoifii
baiyoma gomaasicada Diuusi soimaasi taatatulda
agai. 10 Sioora mosgamaitacada aliada mui
tumifisi agai ivueeyi naana maasi istumaasi
soimaasicami dai poduucai gamaitacai. Dai
AAmMOCO mosgamaitaa alidifia mui tumifisi dai
gajiaadara vipieeyifia ganvaavoidaraga dai
gooquiara aliasi soimaasi taatamaifia.

11 Damos aapi Timoteo caaga vaavoitudai
Diuusi cascada aliasi graagai pasgajiaadara
viaagl vaasi gomaasi soimaascami. Gaaagai
pasapiacaagacara oidacagi, dai pasapiasiaa
duutuadagi Diuusi, dai apiavaavoitudada Diuusi,
dai apiaoigaada gaaaduiii. Dai tomasi soimaasi
gataatamituldiadagi agai ismaacada vuidara

vaata Diuusi maitivui baamucuda tomali ma1vu1
hioocada Diuusi, dai maitiomaliaca. 2 Aapi

Diuusi sandaarugada gaducami CaSCAdA aliasi
graagal pasvuidara caatacagi aDiaavora caaga
vaavoitudaitai Diuusi dai poduucai tomastuigaco
oidacamu aapi Diuusi aamadu. Diuusi acovai
gavuusaitu pasai poduucai ivuaadana. Dai aapi
mui oodami vuitapi aagai pasai vaavoitudai
Suusi Cristo. 13 Diuusi agai dai maacai ibadagai
oodami. Dai Suusi Cristo agai dai saali aagidi

Ponsio Pilaato istumaasi arvaavoi. Dai Diuusi
asmadu Suusi Cristo maata ifisaana gaaagidi

14 pasai aagidifia vaasi istumaasi gataaanai aana
poduucai isduucai gaaagidi aana vai poduucai
maitiipucagi sioora gabagaidagi asta siaascada
diviagi Suusi Cristo. 15 Suusi Cristo divia agai

siaascada Diuusi ipaldagi. Vaasi oodami aliasi
garaagai iscaaga fioocadagi Diuusi vaatara. Dai agai
AAgl taaanal vaasiaacatai dai agai saalicada viaa
guvucadagai. Dai agai arbaitacaaacamigada vaasi
tataaanadami. 16 Diuusi tomastuigaco oidaga dai
tomali nAmo imidagai maimuquia agai. Diuusi
vaamioma dadadacai sitasai cascada tomali
amaadutal maitistutuidi isvui nanaavagi tomali
ismiaadara caquivagi. Aana ipalidi isvaasi oodami
caaga fioocadagi Diuusi vaatara tomastuigaco dai
vaavoitudagiisDiuusi saalicada viaa guvucadagai.

17 Aagidafii ariricu vaavoitudadami sai
maigagarducada ganalidifia. Dai maitaaagai
ispoaliada agai isaagi istutuidi iscaagacara
vuvaaquiagi atumifisicada.  Atumifisi uugiatal
cascada. Baiyoma gaaagai isvaavoitudadagi
Diuusi ismaacada tomastuigaco oidaga. Agai agai
dai garmaacai vaasi istumaasi tagito aatama dai
baigaraliadagi. 18 Aagidafii sai caagacara oidacana
soicaitali aa mui naana maasicada. Agai gaaagai
istaacogiadagi soituutuigami istumaasi viaa.
19 Sioora poduucai ivuaadagi Diuusi maaquimu
Agal mui naana maasi istumaasi cacaagaducami
tavaagiara dai agai gia tomastuigaco oidacamu
Diuusi aamadu.

20 Aapi Timoteo gaaagai pascaaga gama-
maatatuldiadagi Diuusi mamaatatuldaragada.
Maitiaagiada aapi agai ismaacada o00joidi
isaipacoga gavupui hioocadagi tomali
amamaatatuldiadami yaatavogami ismaacada
gamamaatatuldi naana maasi istumaasi ducami

isarvaavoicagi. 21 Aamoco ismaacada aagidi agai
cagajiaadara viaa ganvaavoidaraga.
Aana ipalidi sai Diuusi caagacara ganaidifia.
Mosacaasi.

